
0. Introducidn

O presente informe recolle a solicitude feita polo representante do PSOE-PSG no
ultimo pleno e analiza o traballo feito da Concelleria de Servizos Sociais, Igualdade
e Sanidade nos anos 2016, 2017 e 2018. Incluense datos de 2015, para poder facer
unha comparativa coa etapa anterior € non se incluen os datos do ano 2019, por
estar sen rematar o primeiro trimestre do ano.

Dentro do analise pode que non se nomeen alguns dos programas que se prestan
no Centro Municipal de Benestar ou outras areas dependentes da concelleria.
Tratase dunha informe feito sobre as actuaciéns e os eixos principais de traballo da
concelleria, programas novos ou mellora dos xa existentes por considerarse
fundamentais, polo tanto de detectar algunha omision, favor comunicar e
completariase a informacion.

O informe esta realizado por Tomas Hermelo en calidade de Concelleiro de Servizos
Sociais, lgualdade e Sanidade. Os datos estan sacados das memorias presentadas
a distintas subvencions ou solicitada as persoas técnicas de cada area, poden
existir erros, ou omisions, xa que a totalidade dos programas efectuadas son
cofecedores as persoas técnicas e non foi estimado restarlle tempo do seu traballo
diario para a realizacion de dito informe. No caso de querer un estudo en
profundidade seria preciso a elaboracion dunha auditoria

1.- Orzamento

Imos analizar o orzamento adicado a Servizos Sociais, dende o ano de entrada do
goberno de entrada ata o ano 2018, ultimo ano con datos completos. Os anos a
analizar son, 2015, 2016, 2017 e 2018. Capitulo 231 do orzamento municipal
Sinalar que o orzamento de 2015 foi aprobado polo anterior goberno. Os datos
economicos completos estan a disposicion en Intervencion.

Taboa de datos do capitulo 231

Orzamento 2015 2016 2017 2018

Euros 857.727€ 883.746€ 1.175.662€ 1.295.132€

Aumento Anual 3,03 % 33,03 % 10,16 %

Aumento total 51,00 % —
Poboaciéon Cangas 26.487 habitantes a marzo de 2019 E
Gasto por habitante 32,4 €/hab 33,4€/hab 44 ,38€/hab 48,89€/hab ;

w

Graficos da evolucion do orzamento e do aumento en gasto por habitante en
Cangas

Evolucion do orzmamento de Servizos Sociais

Dos datos analizados podemos destacar que existiu un aumento do 51% en gasto
destinado a servizos sociais, partindo de 857.727€ en 2015 a 1.295.132 € en 2018.
Do mesmo xeito aumentouse de 32°4€/hab ata os 48°89€/hab en catro anos de
xestion municipal.

2.- Persoal

No referente ao capitulo de persoal € importante destacar que nestes 4 anos de
goberno municipal, ampliouse o numero de persoas traballadoras do departamento
de Servizos Sociais. Concretamente con unha Traballadora Social e as 3
profesionais de Atencion Tempera, unha fisioterapeuta, unha mestra en educacion
especial e unha pedagoga.

Importante, todas elas a tempo completo e de forma interina, dandolle seguridade o
servizo e as profesionais.

Este incremento de persoal € salientable, xa que nos atopamos dende o Goberno
Municipal con dificultades para contratar persoal polo plan de axuste do Concello.
Agora mesmo temos unha praza sen cubrir pola xubilacion dunha administrativa,
que se vai a cubrir en canto remate o proceso de seleccion de persoal administrativo
que esta facendo o Concello

3.- Espazos de traballo

3.1 Atencién tempera

A atencion tempera foi un dos grandes obxectivos, xa que é un servizo
imprescindible. No momento da chegada do actual goberno a Aula de Atencion
Tempera estaba mantida con subvencions de outras administracions e dependia
destas a sua continuidade, non podendo prestarse o servizo durante o ano

completo.

Para corrixir este feito e poder garantir o servizo todo o ano con independencia de
subvenciéns doutras administraciéns decidiuse facer un concurso oposicion para
cubrir as prazas de fisioterapeuta, educacion especial e pedagoga con unha

interinidade.

No ano 2017 entramos na Rede Galega de Atencion Tempera
A continuacion mostramos a evolucion dos datos de usuarias e intervencions

Atenciéon Tempera

Usuarios/as | Actuacions | Coordinaciéons | Prevencions
directas externas
2015 50 2945 13 5
2016 68 3206 21 12
2017 91 4573 60 16
2018 97 4603 79 21

Datos Atencion Tempera

Como se observa nos datos, en catro anos duplicouse o numero de usuarios e de
actuacions directas. Do mesmo xeito a coordinacién externas (centros médicos,
centros educativos,...) € maior. Os datos amosan unha clara evolucion da Atencion
Tempera, que ven marcada pola consolidacion e atencién permanente ao longo de
todo o ano.

3.2 Enredos de Veran e Enredos de Nadal

Xunto coas concellerias de Mocidade - Voluntariado e Ensino - Deporte, creouse no
veran do 2017 un programa novo que xuntou e ampliou todas as actividades de
veran que se realizaban no Concello. Este programa denominouse Enredos de
Veran, con duas localizaciéns, unha en Cangas e outra en Aldan.

O programa conta con subvencions (ata o 100% do custo) para as familias con
menos recursos, de xeito que poida participar o maior numero de nenas e nenos
posible. Ofrécese tamén servizo de comedor e “plan madruga” para axudar a
conciliacion.

O servizo prestouse a través dunha licitacion no ano 2017, pero no ano 2018 xa de
forma interna, con persoa contratado polo Concello a través dun proceso de
seleccion de persoal.

Do mesmo xeito, e coa mesma filosofia en 2017 creouse o Programa Enredos de
Nadal

Os datos de participacion son os seguintes:

Enredos de Veran

Cangas Cangas Nautico | Aldan Aldan Nautico | Total
2016 250 70 30 20 370 :
2017 300 100 61 35 496 =
2018 300 120 73 36 529 —

»

Grafico coa evolucion na participacion

Como se observa nos datos, hai un crecemento no nimero de participantes, sobre
todo en Aldan e nos campamentos nauticos. En Cangas o numero de usuarios nos
ultimos dous anos mantivose, pero é un dato que da a confusién, xa que no ultimo
ano en Cangas aumentou o numero de participantes que pasan de participar un ou
dous dias a semana a facelo de forma diaria. Este cambio de usos, provocou que
realmente a ocupacion total dos dias ofertados fose maior que anos anteriores.
Este servizo prestouse tamén a menores con discapacidades superiores ao 33%,
tendo que aportar o programa Enredos de Veran persoa especializado para garantir
a correcta participacion.

3.3 Servizo de Axuda no Fogar

O programa de axuda no fogar € un servizo municipal comunitario, con caracter
social, que tende a prever situacions de crise persoal e familiar prestando unha serie
de atencions de caracter doméstico e social aos individuos ou familiares que se
atopen en situacién de especial necesidade para o desenvolvemento dunha vida
cotia normalizada

De todos os programas que se prestan dende os Servizos Sociais este € o que
maior aumento de partida orzamentaria tivo. A continuacién a grafica dos datos que
mostran a evolucion nestes anos

Grafico coa evolucion do orzamento do S.A.F.:

Como se observa claramente na grafica, hai unha evolucién favorable,
practicamente dobrando a partida destinada a este servizo fundamental que traballa
con persoas dependentes.

3.4 Obradoiros lecer

Os obradoiros de lecer, é unha das actividades que se leva facendo dende fai
moitos anos en Cangas, estes obradoiros estan destinados a persoa maiores,
colaborando con 3 asociaciéns sen animo de lucro. Os datos de uso son os
seqguintes:

Obradoiros lecer

Totais Participantes | Actividades /
Talleres
2015 678 443 13
2016 653 545 14
2017 628 532 14
2018 698 589 16

O numero total de obradoiros impartido mantense no tempo, aumentando o numero
de participantes, esta suba, débese a que se aumentou a oferta de actividades, co
implemento de 3 novos talleres de memoria en Nerga, Vilanova e Aldan

3.5 Subvenciéns a asociacions

De xeito de facilitar e dar igualdade de oportunidades as asociaciéns que
desenvolven actividades para promover o benestar social da cidadania do Concello
de Cangas a través de acciéns ou actividades de prevencion, asistencia,
incorporacion social, fomento e sensibilizacion da participacion cidada, dentro do
ambito de intervencion da Concellaria de Servizos Sociais, Igualdade e Sanidade
habilitouse un sistema de concorrencia competitiva, dotado con 12.000€/ano.
Creouse tamén unha unica subvencion nominativa a ASPANSIM dotada con 8.000€

3.6 Axudas de emerxencia

Coa finalidade de axudar as persoas e familias que asi o precisen existe unha
partida de axudas, a través dos Servizos Sociais, dotada con 50.000€. Esta partida
mantivose estable orzamento nestes 4 anos

3.7 Vivenda Temporal

Cangas conta con unha unica vivenda de aloxamento temporal para persoas en
risco de exclusion. No ano 2018, por un importe de 48.000€ licitouse a reforma da
vivenda, para ampliacion e creacidon de duas novas vivendas, pasando de unha a
tres. Esta obra atopase parada e nun proceso xudicial, co que esperemos que
pronto se poidan retomar os traballos e rematar a obra.

3.8 Xornadas Interculturais

Xornadas organizadas conxuntamente con Cultura e Ensino, Mocidade e
Voluntariado establecéronse obradoiros nos centros escolares e como actividade
comunitaria a festa intercultural para sensibilizar sobre a igualdade dentro da
diferenza e a importancia do comercio xusto.

3.8 Outros

O departamento e C.M.B.S. ten a maiores outra serie de servizos e atencions, a

continuacion detallamos (pode que algun servizo prestado non se especifique)
e Servizo de Atencidon Primaria: informacion, orientacion e tramitacion

Xantar na Casa

Servizo de asesoramento e apoio as asociacions.

Fondo documental

Biblioteca de Servizos Sociais

Campanas informativas

Educacion para a saude

Balnearios diurnos

Educacion familiar

Programa R.A.1.S. de Reforzo educativo

Competencia dixital

Programa “Non estas soa” colaboracién c6 C.I.M.

Programas de inmigracion

Programa ReAccionaR

Banco de libros de texto, colaboracién con Ensino, Mocidade, Voluntariado e
ANPAS

e Mesa de coordinacion Servizos Sociais e Ensino, conxuntamente cos
departamentos de orientacion dos centros educativos

4.- Consellos de participacion

Os consellos de participacion son organismos de traballo e debate dos temas que
se tratan en cada un de eles. Dende a Concelleria de Servizos Sociais, Igualdade e
Sanidade entendemos que as lineas de traballo téfiense que expofier e facer
participativas.

Deste xeito as actividades e contidos relacionados coa Igualdade e Sanidade
tratanse nos seus correspondentes consello.

4.1 Consello Municipal de Igualdade (C.M.l.)

En 2015 propuxose a creacion do Consello Municipal de Igualdade de Cangas coa
participacion dos grupos politicos con representacion municipal e colectivos sociais,
nos que se atopan asociaciéns, sindicatos, ANPA’s e outros colectivos que traballen
na consecucion da igualdade.

A periodicidade de xuntanza é trimestral, e dende a sua creacion marca as lineas de
traballo da concelleria neste eido, ao cal se lle presentan as propostas de
actividades e se recollen as iniciativas propostas polas participantes.

Centrando a sua actividade na organizacion do 8 de marzo e 25 de novembro, datas
nas que se celebran dende fai dous anos unha manifestacion e a posterior lectura
do manifesto, feito de forma conxunta polas integrantes do C.M.I.

4.2 Consello Municipal de Saude

Este Consello existia, de xeito informal, pero estaba inactivo. No ano 2016
formalizouse a través da aprobacion plenaria do Regulamento do Consello de
Municipal de Saude. Formado polos grupos municipais con representacion,
sindicatos, colectivos sociais, colectivos do ambito sanitarios, profesionais e
vecifais.

10

Centrouse o traballo, no analise de necesidades sanitarias para Cangas e no debate
e alegacions ao Estudo de Necesidades Sanitarias para Cangas e Moafia,
realizado polo SERGAS.

5.- lgualdade

5.1 IV PIOM

Documento marco de actuacién para o periodo 2.016 — 2.020 e se presenta como
un instrumento de traballo onde se recollen as actuaciéns dirixidas a mellorar as
situacions de desigualdade entre mulleres e homes, integra a experiencia que
supuxeron os anteriores PIOM como instrumentos de promocién e fomento da
politica de igualdade e ratifica o compromiso do Concello de Cangas coa Igualdade
de Oportunidades entre Mulleres e Homes.

O IV Plan de Igualdade entre Mulleres e Homes do Concello de Cangas, constitue
unha ferramenta para procurar cambios sociais, cuxo obxectivo xeral € promover a
igualdade entre mulleres e homes, integrando de maneira efectiva, a igualdade en
todos os ambitos que afecten a vida cotia das mulleres, fomentando a modificacion
de actitudes, comportamentos € normas que supofian un obstaculo para a
consecucion da igualdade real das persoas

Ordenanza de Linguaxe Inclusiva, aprobouse en 2015 polo pleno municipal

5.2 Contando a Historia con elas

Proxecto de creacion participativa a través de obradoiros para homenaxear e
reinterpretar a mulleres artistas. Realizase xunto co Bacharelato de Artes do IES
Maria Solino. Cada obradoiro conta con unha parte teorica e outra practica, na
primeira faise un achegamento a historia das mulleres artistas e a sua
invisibilizacion nos libros de texto e educativos, mentas que na practica, realizase a
interpretacion da obra escollida.

Executaronse 2 actividades das catro que ten programadas

A primeira foi Marexada de Mulleres, reinterpretando a obra de Sandra Cinto e a
segunda traballouse sobre a obra da artista Lubaina Himid.

Con estes talleres traballamos coa comunidade educativa, creando unha vision mais
completa da historia da arte e da importancia das mulleres na arte.

5.3 Cangas en Negro

Actividade dentro da campana a nivel nacional En Negro Contra as Violencias, que
quere mostrar o loito polas mulleres asasinadas pola violencia machista, tratase de

11

tinguir de negro as vilas a semana do 25 de novembro Dia Internacional Contra a
Violencia Machista

No ano 2016 participamos 17 Concellos, medrando no ano 2018 mais de 100
Concellos e 3 Deputacions Provinciais. A nivel de Cangas, a participacion esta por
enriba dos 150 establecementos, locais comerciais, Praza de Abastos, locais
municipais, centros educativos,...

O impacto desta campafia € moi alto e a participacion segue a medrar ano a ano, xa
que é libre para que cada persoa poida participar de forma auténoma

5.4 Programa de atencion psicoldxica a mulleres e a nenos e
nenas expostos a violencia

O programa de atencidn psicoldxica a nenos, nenas e adolescentes vitimas de
violencia machista centra a sua intervencion na resolucién de conflitos non violenta,
a xestion de emocions, a comprension das situacions vividas no ambito familiar, o
fomento do empoderamento e a resiliencia nos menores. Asi como fortalecer o rol
materno das nais reforzando o empoderamento e papel activo dentro do proceso de
recuperacion do nucleo familiar.
O acceso ao servizo é gratuito, e garantese unha asistencia rapida. O programa
estivo dirixido a Nenas, nenos e adolescentes vitimas de violencia machista,
procedentes de familias con estratexias de resolucion de conflitos violentas ou que
tefien interiorizadas crenzas como os estereotipos de xénero e desigualdades
home/muller.

e Nais de menores que estean a sufrir ou tefian sufrido violencia de xénero.

e Adolescentes vitimas de relacion afectivo-sexuais abusivas, desiguais ou

outras manifestacions de violencia machista

Programa de nova creacién, dende o ano 2018, con idea de continuidade nos
seguintes anos

5.5 Fondo documental Dolores Blanco

creacion dunha seccion na Biblioteca Municipal sobre Igualdade. A finalidade deste
fondo é a de facilitar o acceso e difusion dos recursos de documentacion en
calquera tipo de soporte, pofiendo a disposicion da vecifianza dos fondos
bibliograficos necesarios para o seu desenvolvemento académico ou persoal. O
Fondo documental vai levar o nome de Dolores Blanco Montes, muller a que se lle
dedicou o 8 de marzo de 2016 en Cangas por ser pioneira dirixente do sindicato A
Reivindicadora, que aglutinaba as atadeiras e traballadoras das conserveiras de
Aldan, Cangas e Hio. Este fondo pretende incluir todos aqueles libros, documentais,
estudos e material de divulgacion en todos aspectos relacionados coa igualdade,
feminismo, dereitos sexuais e reprodutivos, diversidade,...

Durante o ano 2018, realizouse a compra e preparacion do material e a
inauguracion esta prevista para marzo de 2019.
O fondo conta con unha dotacién econdémica de 5.000€

5.6 Obradoiros de autodefensa

A autodefensa feminista é considerada un elemento indispensable de proteccion e
loita contra as violencias machistas. E unha actividade integral que traballa a todos
0s niveis e contra todas as violencias, posibilitando un traballo consciente e
colectivo sobre os elementos de socializacion e da realidade de xénero, dende un
lugar de resposta e empoderamento. O obradoiro é un achegamento a autodefensa
revalorizando as ferramentas que posuimos a nivel individual e colectivo,
potenciando as nosas propias claves de seguridade e resignificando as nosas
experiencias. Propoiense dinamicas para realizar un traballo progresivo, abordando
tanto técnicas fisicas como elementos emocionais, relacionais,..dende unha
perspectiva de crear e ampliar as posibilidades fronte a violencia.

Os obradoiros levan realizandose dende o ano 2017, no Hio, en Aldan e en Cangas,
impartidos por Cristy Tojo e Mai Insua da Asociacion Lésbicas Creando, con
formacién en autodefensa e terapia sexual. A ocupacion dos obradoiros é do 100%,
demostrando un alto interese por parte das usuarias e a necesidade de implantar
mais co tempo

5.7 Dia Internacional da Muller Traballadora

Dende o 2016 organizase de xeito participativo dende o Consello Municipal de
Igualdade, apoiando a Folga Feminista de 2018 e 2019.
As actividades centrais son unha concentracion pola mafia e unha manifestacion
pola tarde, onde ao remate se lee o Manifesto conxunto do C.M.1.
A maiores organizanse durante o mes de marzo distintas exposicions, obradoiros e
actividades culturais:
e 2016:
o Recofiecemento a Dolores Blanco Montes
o Presentacién do documental Digna Rabia a cargo do coautor Angel
Gallardo Rodriguez.
o Proxeccion do documental Digna Rabia

o Concentracion e Manifestacion de apoio a Folga Feminista

o Proxeccion documental “Non me chamo Nena: Unha historia de
mulleres de Cangas

o Obradoiro na Procura da Muller Salvaxe

o Exposicidn e presentacion do libro “Elas”

e 2018
o Concentracion e Manifestacion de apoio a Folga Feminista

5.8 Dia Internacional contra as Violencias de Xénero

Dende o 2016 organizase de xeito participativo dende o Consello Municipal de
Igualdade.

As actividades centrais son unha concentracion pola mafia e unha manifestacion
pola tarde, onde ao remate se lee o Manifesto conxunto do C.M.1.

A maiores organizanse durante o mes de marzo distintas exposicions, obradoiros e
actividades culturais:

e 2016
o Apuntate ao bo trato cos centros educativos
o Cangas en Negro
o Proxeccion Chicas Nuevas 24 horas

o Apuntate ao bo trato cos centros educativos
o Cangas en Negro

o Apuntate ao bo trato cos centros educativos
o Cangas en Negro

5.9 Mesa Coordinacion Violencia Sexistas

Cada 3 meses reuinese a mesa de coordinacion de violencia sexista, na que esta
representada as forzas de seguridade, o concello, o centro de saude, a fiscalia e a xuiza.
Esta mesa ten como obxectivo coordinar a todas as partes que tefien relacion cos casos de
violencia sexista que acontecen en Cangas. Esta mesa é fundamental para afinar os
protocolos de actuacion e detectar posibles eivas.

5.10 Convenio hospedaxe

O concello no ano 2015 asinou un convenio con unha entidade hostaleira para garantir un
espazo no caso de que algunha muller tefia que abandonar a vivenda habitual e non é
posible facer unha derivacién a un centro de acollida.

Anteriormente a este goberno municipal existia dita colaboracién pero non existia o
convenio.

5.11 Outras actividades

A area de Igualdade foi a area na que se crearon mais traballos e actividades
puntuais ao longo deste anos. Traballando todos os aspectos relacionados coa
igualdade, como a linguaxe, os comportamentos, micromachismos, o
empoderamento, etc. A continuacion numeramos mais actividades realizadas dende

o ano 2016:
e 2016
(@)

O

o O O O O O

o 2017

o O O O O O O O

e 2018

c 0O O 0o o o o o o o o

Proxeccion Documental Fios Féra

Exposicion Mulleres en Accion Violencia Zero

Programa de obradoiros para mulleres con dificultades de integracién
social

Teatro: Unhas poucas picadelas

Colaboracion coa Xornadas Mulleres en Accion

Microexposicion Si Buana

Proxeccién Visions de Cinema e Muller

Xornadas Educacién para a Saude

Campara Nadal, Xoguetes non Sexistas

Obradoiro de ciberviolencia e o novo contexto dixital
Charla ciberviolencia

Peza de danza de Mulleres en Accion Violencia Zero
Teatro 30 e tantos 0sos

Campania de visibilizacion a diversidade LGTBIQ
Campafa Por unhas Festas libres de Violencias Sexistas
Xornadas Educaciéon para a Saude

Camparfa Nadal, Xoguetes non Sexistas

Exposicién Cartas de Amor

Obradoiro sobre 0 Amor Romantico

Charla sobre Ciberviolencia para familias
Exposicion Rompe e Xoga en Igualdade

Teatro Elisa e Marcela

Concerto Herdeiras

Campana de visibilizacion a diversidade LGTBIQ
Contacontos O sofio dos Contos

Campana por unhas Festas Libres de Violencias Sexistas
Xornadas de Educacion para a Saude

Campana Nadal, Xoguetes non Sexistas

15

Cod. Validaciéon: 3SWDWX5RQDA4JSY2REDWOD5ZHL | Correccidn: http://cangas.sedelectronica.gal/
Documento asinado electronicamente desde a plataforma xestiona esPublico | Paxina 15 a 17



6. Ano 2019

O ano 2019 non se inclue no informe, xa que se lle estan a dar continuidade aos
programas.

Este ano con motivo da celebracién do Entroido e en colaboracién con Cultura e
Mocidade instalaronse uns puntos seguros no entorno do Hio e Aldan, asi como
bafos portatiles. Estas accions son unha proba para darlle continuidade en anos
posteriores e mellorar a atencion nestas festas concorridas, do mesmo xeito se fara
na celebracién das Festas do Cristo en Cangas.

Deste primeiro semestre do ano 2019, o mais salientable son as actividades de
Igualdade no mes de marzo, coincidindo coa nova Folga Feminista do 8 de marzo.
Esta prevista a inauguracion o 21 de marzo do Fondo documental Dolores Blanco e
dous talleres de Autodefensa Feminista en Marzo

/. Valoracion

A continuacion e de forma resumida tentaremos mostrar os eixos principais de
actuacion e as melloras acadas nestes ultimos 3 anos.
e Aumento no 50% do orzamento destinado a Servizos Sociais,
Igualdade e Sanidade
e Consolidacion do persoal, con unha nova traballadora social e as 3
profesionais da Aula de Atencion Tempera
e Consolidacion de Enredos de Veran, traballo conxunto con Mocidade e
Voluntariado e Ensino e Deportes
e Aumento do 100% do orzamento destinado & Axuda no Fogar
e Mellora e ampliacion da Vivenda Temporal
e Creacioén e bo funcionamento dos Consellos Municipais de Igualdade e
o de Saude
e Gran traballo na area de lgualdade, con actividades de forma continua
e descentralizacion, acercando as parroquias as actividades
Alta participacién en Cangas en Negro
Traballo continuo cos centro educativos, Apuntate ao bo trato e
Contando a Historia con Elas, asi como distintas charlas
e Fondo Documental Dolores Blanco, a creacién dun espazo na
biblioteca especializado en igualdade, feminismo, dereitos sexuais,...

Nos anos que se analizan vese unha mellora e un incremento nos servizos
prestados, pero tamén a necesidade de seguir aumentando o gasto anual destinado
a Concelleria de servizos sociais, para garantir a correcta asistencia de servizos tan
importantes como a dependencia ou as axudas a persoas con necesidades.

No tocante ao cadro de persoal, € evidente que un departamento con tantas
competencias e que traballa de forma moi directa coas persoas € necesario 0
maximo de persoas posible, xa que isto garante unha mellor atencion e uns tempos
de espera menores.

A realizacion de actividades aumentou ano a ano, consolidandose os talleres de
empoderamento, de expresion corporal, formacién en tematica de igualdade e
feminismo e os obradoiros e autodefensa. Esta evolucién demostra a necesidade de
afianzar estes programas e aumentar a sua frecuencia en Cangas.

No caso de ser necesaria ampliar calquera informacién referente ao aqui exposto,

ou de detectarse algunha eiva ou falta de documentacién favor de requirir ao correo
t.hermelo@cangas.gal

